
ПРЕЗИДЕНТ ОБАМАНЫҢ РАМАЗАН АЙЫНЫҢ БАСТАЛУЫНА БАЙЛАНЫСТЫ 

ЖОЛДАУЫ 

Обама әлем мұсылмандарына Рамазан айында Алланың қолдауын тілейді 

Ақ Үй 

Баспасөз хатшысының кеңсесі 

11 тамыз, 2010 жыл 

Президенттің Рамазан айына байланысты жолдауы 

Америка халқының атынан мен және жұбайым Мишель Америкадағы және бүкіл әлемдегі 

мұсылмандарға өздеріміздің ең ізгі тілектерімізді жолдап отырмыз. Рамазан қабыл болсын. 

Рамазан дегеніміз әлем мұсылмандарының адамға дін арқылы келетін ақыл-ой мен өмір бағыты 

жөнінде, және адам балаларының бір бірінің және Алланың алдындағы жауапкершілігі жөнінде 

ойланатын мезгіл. Осы мезгілде туыстар бас қосады, достар ауыз аштырады, ал дәм-су 

басқалармен бөлініп ішіледі. Сонымен қатар Рамазан нағыз дінге берілу және ойлану уақыты – 

мұсылмандар күн бойына ораза ұстап, түнде ғибадат қылады; мұсылмандар басқаларға көмек 

көрсетіп, жағдайларын жақсартуға мүмкіншілік туғызады. Осындағы барлығымыздың ойымызда 

болатын жайт – біздің саламыз деп ұмтылған әлеміміз және өзгертеміз деген нәрсенің әрқайсысы 

ең әуелі біздің жүрегімізде, өз қауымымызда бастау алу керек. 

Осы рәсімдер барлығымызды жақындастыратын ұстанымдарды ескеріп, Ислам дінінің атқарған 

әділдік орнату, прогреске жету, төзімділікке үйрену және адам баласының қадір-қасиетін 

мойындау секілді істердегі рөлін еске салады. Рамазан - өзінің сан алуандылығымен және нәсілдік 

бірегейлігімен аты шыққан діннің мерекесі. Ал Құрама Штаттарда Рамазан Исламның әрқашан 

Американың мызғымас бөлігі болғанын және Америка мұсылмандарының біздің елге қосқан 

үлесінің зор екенін есімізге салып отырады. Сол себептен бүгін мен өз тілегімді Рамазан айының 

басталуын атап отырған дүние жүзінің 1,5 миллиард мұсылманына, және олардың туған-туыстары 

мен жақын достарына жолдап отырмын. 

Мен осы аптаның аяғында Рамазан айын атап өту мақсатында осында, Ақ үйде, ауыз ашар 

дастарханын жайып, сіздерге қасиетті айда сәттілік тілеуді жоспарлап отырмын. 

Барлығыңызды Алла жарылқасын. 

